
Der Angeber

In dar Zittig dinna hanni glääsa, in Portu-
giisisch-Oschtafrikhaa sej an Iisabaanzug in
füüf Elifanta iinaputscht. Viar vu dennan
aarma Tiarli sejand gad toot gsii und zfüüfta
hej ma sofort müassa varschüüßa. Wäär isch
tschuld amTood vu dennaTiar? Dar Lokhama-
tiivfüarar odar dia Elifanta sälbar? Khlaar
- wedar dar aint no dia andara. Tschuld
isch natüürli dia P.O.B., dia Portugisisch-
Oschtafrikhaa-Baan! Diahetti sölla uff baida
Sitta vu da Glais a hoohha massiiva Zuun
baua, so hooch, daß nitt amool a Giiraff
hetti khönna dar Grind übar dSchinna heeba.
A Doppalzuun lengs dar ganzan Iisabaan-
schtreckhi, übar hundarti vu Khilomeetar,
und dia Elifanta teetandi no lääba.

Üüsarar SBB wird au nüüt andars übrig

bliiba, als söttigi Züün zbaua. Nitt gad
määga dan Elifanta - abar määga dan Auto-
faarar. In da letschta paar Wuhha sind gad
vier Uuglückh passiart. Uff sogenannta un-
bewachta Baanübargeng. Und widdar fallt
man übar dSBB häära und said, das sej a

Gmainhait, daß no nitt bej jeedam Dräckh-
wäägli a Barriäära mitama Wärtarhüüsli odar
an Untarfüarig bbaut worda sej. So aswas
sej varantwortigsloos und asoo. Nööchschtans
varlangt ma no vum Lokhifüarar, är müassi
bej jeedam Baanübargang bremsa, uusschtiiga
und go noohhaluaga, ob nitt villichtar an
Auto im Sinn hej, übar dGlais übara zfaara.

Jeeda unbewacht Baanübargang isch mit
Dischtanzaazaigar und am Khrüzz odar am
Doppalkhrüzz genau markhiart. Damit isch

jeeda Autofaarar gwarnt: Halt, uufpassa, as

khönnti a Zuug khoo! Wenn är denn abar
maint, dia Zaihha gältandi nitt für inn - so, nu,
denn tarf ma dSchuld nitt nu dar SBB allai
in dSchua schiaba. Wenn an Automobilischt
vunara Nääbatschtrooß inna Hauptschtrooß
iinafaart, so muaß är halt au uufpassa und
khann nitt bej aman Unglückh übar z
Schtrooßabauamt schimpfa. Übarhaupt: We-

nigar schimpfa und darfür vorsichtigar faara
und denn sind uff aimool dia <gföörlihha>
Übargeng nümma so gföörli!

Ich sollte mir das Rauchen
abgewöhnen aber wie?
Das ist ganz einfach: nehmen Sie

NICO/OLVEN/
die ärztlich empfohlene
Nikotinentziehungskur. Mit Nicosolvens
werden Sie mühelos Nichtraucher
oder können Ihren Zigarettenkonsum

auf ein vernünftiges Maß
reduzieren.
Kurpackung Fr. 19.- in allen
Apotheken. Prospekte unverbindlich
durch die Medicalia. Casima/Tl

